КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
"Социальнӧй туйвизя абу коммерческӧй организацияяслы эмбура отсӧг сетӧм йылысь" Коми Республикаса Веськöдлан котырлöн 
2014 во тӧвшӧр тöлысь 14 лунся 2 №-а шуöмö вежсьöмъяс пыртöм 
йылысь
Коми Республикаса Веськӧдлан котыр шуис:
1. Пыртны "Социальнӧй туйвизя абу коммерческӧй организацияяслы эмбура отсӧг сетӧм йылысь" Коми Республикаса Веськöдлан котырлöн 2014 во тӧвшӧр тöлысь 14 лунся 2 №-а шуöмö вежсьӧмъяс содтӧд серти.
2.Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                 Л. Максимова
Сыктывкар
2017 вося йирым тӧлысь 23 лун
559 №
Коми Республикаса Веськӧдлан котырлӧн
2017 во йирым тӧлысь 23 лунся 559 №-а шуӧм дорӧ
СОДТӦД
"Социальнӧй туйвизя абу коммерческӧй организацияяслы эмбура отсӧг сетӧм йылысь" Коми Республикаса Веськöдлан котырлöн 
2014 во тӧвшӧр тöлысь 14 лунся 2 №-а шуöмö пыртӧм 
ВЕЖСЬӦМЪЯС
"Социальнӧй туйвизя абу коммерческӧй организацияяслы эмбура отсӧг сетӧм йылысь" Коми Республикаса Веськöдлан котырлöн 2014 во тӧвшӧр тöлысь 14 лунся 2 №-а шуöмын:
 Социальнӧй туйвизя абу коммерческӧй организацияяслы Коми Республикаса канму эмбур, кутшӧмӧс пыртӧма Коми Республикаса канму эмбур лыддьӧгӧ, кутшӧмлы оз инмы коймӧд йӧзлӧн инӧд (абу коммерческӧй организацияяслӧн эмбура инӧд кындзи), кутшӧмӧс вермӧны сетны кутны киын да (либӧ дыр кад вылӧ)  вӧдитчыны социальнӧй туйвизя абу коммерческӧй организацияяслы (та лыдын кӧртымалӧм мынтӧмлӧн льготнӧй ставкаяс серти), киын кутӧм да (либӧ) дыр кад вылӧ вӧдитчӧм вылӧ сетан пӧрадок да условиеяс  йылысь положениеын, мый вынсьӧдӧма  шуӧмӧн (2 №-а содтӧд):
а) 1 пунктса мӧд абзацын "абу коммерческӧй организацияяслы" кывъяс бӧрын содтыны ", та лыдын абу коммерческӧй организацияяслы - йӧзкотырлы колана  могмӧсъяс збыльмӧдысьяслы" кывъяс;
б) 2  пунктса 2 пунктулӧ содтыны ".Тайӧ пунктулын индӧм условие оз паськав абу коммерческӧй организацияяс - йӧзкотырлы колана  могмӧсъяс збыльмӧдысьяс вылӧ" кывъяс; 
в) 7 пунктса медводдза абзацын "вермӧ" кыв вежны " а сідзжӧ абу коммерческӧй организацияяс - йӧзкотырлы колана  могмӧсъяс збыльмӧдысьяс вермӧны" кывъясӧн;
г) 9 пунктса дас кӧкъямысӧд абзац гижны тадзи:
"Абу коммерческӧй организацияяс - йӧзкотырлы колана могмӧсъяс збыльмӧдысьяс, а сідзжӧ организацияяс, кутшӧмъяс лӧсялӧны условиеяслы, мыйясӧс индӧма тайӧ Положениеын 2 пунктлӧн 3 пунктулын, сетӧны тӧдмӧгъяс, мыйясӧс индӧма тайӧ пунктлӧн 5, 6, 7, 11, 12 пунктувъясын, налӧн збыльвылас ассьыныс уджсӧ вӧчан кадколастысь, но шыӧдчӧмсӧ сетан лунсянь бӧръя 5 воысь оз унджык.";
д) 10 пунктӧ содтыны татшӧм вежӧртаса 11 пунктув:
"11)  организациясӧ йӧзкотырлы колана  могмӧсъяс збыльмӧдысьӧн шуӧм йылысь Россия Федерацияса юстиция министерстволӧн организацияӧн эскӧдӧм уведомление копия;";
е) 11 пунктлӧн 2 пунктувса мӧд сёрникузя гижны тадзи:
"Тайӧ Положениеын 2 пунктлӧн 3 пунктулын индӧм условиеяслы лӧсялысь организацияяс сетӧны документ копияяс збыльвылас ассьыныс уджсӧ вӧчан кадколастысь, но шыӧдчӧмсӧ сетан лунсянь бӧръя 5 воысь оз унджык;".

